«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

1. Անհրաժեշտությունը
Նախագծի ընդունումը պայմանավորված է Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային ծրագրի շրջանակներում ճանապարհային շինարարություն ծրագրի (ծրագիր` 1157, միջոցառում՝ 12020) աշխատանքների բնականոն ընթացքի ապահովմամբ:
2. Ընթացիկ իրավիճակը և խնդիրները

Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային ծրագրի շրջանակներում ճանապարհային շինարարություն ծրագրով (ծրագիր` 1157, միջոցառում՝ 12020) նախատեսված է կատարել վճարումներ շինարարության տեխնիկական հսկողության և նախագծման ծառայությունների համար։ Խորհրդատուի կողմից նախորդ տարի չեն ներկայացվել 3 ամսվա տեխնիկական հսկողության մասով կատարողականներ, ինչպես նաև խորհրդատուի պայմանագրով նախատեսված միանվագ վճարման ենթակա՝ Ջրվեժի և Շիրակի դեպոների կառուցման նախագծերը և այլ անհրաժեշտ հաշվետվություններ, որոնք պատրաստ են եղել տարեվերջին, սակայն, պայմանավորված բյուջետային վերաբաշխման տևական գործընթացներով, հնարավոր չի եղել ժամանակին ապահովել համապատասխան միջոցներ և վճարել նախորդ տարի: Դրանք ներկայացվել են վճարման և անհրաժեշտություն է առաջացել կատարել փոփոխություններ նույն ծրագրի ներքո բյուջետային հատկացումների շրջանակներում՝ ապահովելու պայմանագրով նախատեսված վճարային պարտավորությունները։
3. Ակնկալվող արդյունքը
Նախագծով նախատեսվում է 1157 ծրագրի 12006 (Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն) և 12030 (Ասիական զարգացման բանկի աջակցությամբ իրականացվող քաղաքային կանաչ զարգացման ներդրումային ծրագրի շրջանակներում ճանապարհային շինարարություն) միջոցառումների հաշվին ներգրավել 294.2 մլն ՀՀ դրամի չափով միջոցներ 1157 ծրագրի 12020 (Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային ծրագրի շրջանակներում ճանապարհային շինարարություն) միջոցառման համար՝ պայմանագրով նախատեսված վճարային պարտավորությունները ժամանակին կատարելու համար։
1157 ծրագրի 12006 (Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն) միջոցառման շրջանակներում կանխատեսումները նախորդ տարի գերակատարվել են և առկա են որոշակի խնայողություններ, որոնք ուղղվում են այլ ծրագրերին, ինչի արդյունքում չեն խաթարվի ծրագրով նախատեսված աշխատանքները։ 12030 (Ասիական զարգացման բանկի աջակցությամբ իրականացվող քաղաքային կանաչ զարգացման ներդրումային ծրագրի շրջանակներում ճանապարհային շինարարություն) միջոցառման շրջանակներում այս տարի նախատեսված է եղել տրամադրել կանխավճար շինարարական աշխատանքների համար և կատարել վճարումներ տեխնիկական հսկողության ծառայությունների մասով: Քանի որ շինարարության մասով պայմանագիր դեռ չի կնքվել և դեռևս գտնվում է մրցույթի նախապատրաստման փուլում, ապա ակնհայտ է, որ պայմանագրի կնքման պարագայում հնարավոր կլինի վճարել միայն կանխավճար։ Նվազեցումները կատարվում են տեխնիկական հսկողության համար նախատեսված միջոցների հաշվին և այս տարի դրա համար միջոցներ այլևս անհրաժեշտ չեն։ Ֆինանսական միջոցների նվազեցման արդյունքում չեն խաթարվի նշված միջոցառումների գծով ի սկզբանե նախատեսված աշխատանքները և հետագայում 
ՀՀ պետական բյուջեի հաշվին ֆինանսական միջոցների վերականգնման անհրաժեշտություն չի առաջանա։
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տարածքային կառավարման և ենթակառուցվածքների նախարարության և Երևանի քաղաքապետարանի կողմից:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
 
Նախագծի ընդունմամբ ՀՀ պետական բյուջեի եկամուտների ու ծախսերի փոփոխություն չի առաջանում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026թթ. Ծրագրի 
«6.6 ՏԱՐԱԾՔԱՅԻՆ ԿԱՌԱՎԱՐՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՈՒՄ» բաժնից     (Հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու, բնակավայրերն ավելի հարմարավետ ապրելու և գործելու կենսամիջավայր դարձնելու, ինչպես նաև գործարարության և ներդրումների համար բարենպաստ միջավայր ստեղծելու նպատակով համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների տրամադրման գործընթացի բարելավում և շարունակության ապահովում):



